
Na osnovu ¢lana 8. i 31. Zakona o sudovima Federacije BiH (,,Sluzbene novine Federacije
BiH* br. 38/05, 22/06, 63/10, 72/10, 7/13, 52/14 i 85/21), &lana 25. Pravilnika o odrzavanju
web stranica pravosudnih institucija u okviru Pravosudnog portala broj: 09-50-3931/2010 od
9.12.2010.godine, ¢lana 8. stav 1. tacka k) Pravilnika o unutradnjem sudskom poslovanju
(Sluzbeni glasnik BiH br. 66/2012, 40/2014, 54/2017, 60/2017, 30/2018, 83/2012), ¢lana 1.
Zakona o zastiti li¢nih podataka (..Sluzbeni glasnik BiH”, broj 49/06, 76/11 i 89/11) i
Smjernica VSTV BiH za objavljivanje tuzilackih i sudskih odluka, akata i informacija o
predmetima iz marta 2024. godine, predsjednica Vrhovnog suda Federacije Bosne i
Hercegovine,donosi

Poslovnik o radu web urednistva
Vrhovnog suda Federacije Bosne i Hercegovine

I - OPSTE ODREDBE
Clan 1.
(Predmet Poslovnika)

Ovim poslovnikom ureduje se organizacija i na¢in rada web urednistva Vrhovnog suda FBiH,
kao stalnog radnog tijela Vrhovnog suda Federacije (u daljem tekstu: Vrhovni sud FBiH)
zaduZenog za pokretanje i odrzavanje sluzbene web stranice Vrhovnog suda FBiH u okviru
Pravosudnog portala www.pravosudje.ba., nalin objavljivanja sudskih odluka i informacija o
predmetima na web stranici Vrhovnog suda Federacije Bosne i Hercegovine, kao i
anonimizacija web sadrzaja.

Clan 2.
(Znadenje izraza)

Pod .sudskim odlukama“ se podrazumijevaju odluke o prijedlozima za
odredivanje/produZenje pritvora, presude i rjesenja.

~Anonimizacija sudskih odluka™ je zamjena ili ispustanje odredenih podataka u sudskim
odlukama, sa ciljem da se zastiti identitet osobe na koju se podaci odnose.

Pod ..li¢nim podacima®™ smatraju se podaci potrebni za identifikaciju fizi¢kog lica definisani
Zakonom o zastiti li¢nih podataka BiH.

Clan 3.
(Zastita li¢nih podataka)

Li¢ni podaci obradivace se u skladu sa zakonima i pravnim standardima uz poduzimanje
propisanih mjera zastite.

Pravo na privatnost moze se ograniciti u predmetima od javnog interesa u skladu sa zakonima
u Bosni i Hercegovini.



Li¢ni podaci mogu biti objavljeni uz izriCitu pismenu saglasnost fizickog lica, koje je
prethodno pou¢eno od strane ovlastenog uposlenika suda o posljedicama davanja takve
saglasnosti.

Pojedinac &iji se li¢ni podaci obraduju i dostupni su javnosti, ima pravo da pod odredenim
uslovima ishodi brisanje tih podataka u svjetlu prava na zaborav (u slufaju rehabilitacije,
brisanje sudske osude i dr.).

11 - ORGANIZACIJA WEB UREDNISTVA

Clan 4.
(Organizacija)

Web urednidtvo Vrhovnog suda FBiH organizovano je kao stalno radno tijelo Vrhovnog suda
F BiH.

Web uredni$tvo Vrhovnog suda FBiH c¢ine: glavni urednik, urednik web sadrzaja, web
administrator i predsjednici sudskih odjeljenja.

Web urednistvo Vrhovnog suda FBiH odgovorno je za:

a) odrzavanje i aZuriranje sadrzaja i vizuelnog identiteta sluzbene web stranice Vrhovnog suda
FBiH u okviru Pravosudnog portala www.pravosudje.ba (u daljnjem tekstu: web stranica);

b) obavljanje poslova prikupljanja, provjere, obrade i objavljivanja sadrzaja na web stranici;
¢) razvoj odnosa s javno$¢u putem web stranice;

d) utvrdivanje strate$kih smjernica i planova za razvoj web stranice

U rad web uredni$tva mogu biti ukljuceni i drugi uposlenici Vrhovnog suda FBiH (3efovi
odsjeka, nosioci pravosudnih funkcija, sudski struéni savjetnici i sl.), pruzajuéi podriku u radu
web urednistva i blagovremeno dostavljajuci relevantne informacije uredniku web sadrzaja.

Clan 5.
(Glavni urednik)

Funkciju glavnog urednika web stranice Vrhovnog suda obavlja predsjednik Vrhovnog suda
FBiH.

Glavni urednik ovu funkciju obavlja na sljedeéi na¢in:

a) organizuje i rukovodi radom web urednistva;

b) odobrava sadrzaj za objavljivanje na web stranici;

c) osigurava nesmetan rad web urednidtva u redovnim uslovima rada ove institucije.

U slu¢aju sprijeCenosti predsjednika Vrhovnog suda FBiH da obavlja funkciju iz stava 1) ovog
¢lana, zamjenjuje ga zamjenik predsjednika Vrhovnog suda FBiH.

Clan 6.
(Urednik web sadrzaja)

Funkciju urednika web sadrZaja (sa izuzetkom kategorije ,,sudska praksa*), obavlja vi3i stru¢ni
saradnik za informisanje i odnose sa javno3¢u Vrhovnog suda FBiH, koji obavlja poslove



odnosa s javnoic¢u u skladu sa Komunikacijskom strategijom Vrhovnog suda FBiH i poslove
informisanja regulisane Zakonom o slobodi pristupa informacijama.

Urednik web sadrzaja obavlja stru¢no-administrativne poslove za web uredni$tvo:

a) prikuplja i sistematizuje podatke o Vrhovnom sudu FBiH koji ¢ine minimalan pocetni
sadrzaj web stranice;

b) osigurava otvaranje i poCetak rada web stranice;

¢) redovno vrsi prikupljanje, provjeru, obradu i uredivanje informacija;

d) redovno vr$i pripreme za objavu, aZuriranje, arhiviranje i uklanjanje informacija sa web
stranice;

e) stara se o gramati¢koj i pravopisnoj ispravnosti sadrzaja, pouzdanosti dokumenata i
adekvatnosti grafickih i drugih elemenata koji se objavljuju uz informacije na web stranici;

f) stara se o zvani¢nosti i relevantnosti sadrzaja koji se objavljuju na web stranici;

g) vrdi izbor informacija objavljenih na web stranici za nominiranje radi objavljivanja na
glavnom portalu web sistema pravosudje.ba;

h) obavlja poslove odnosa s javno$¢u

i) vrsi objavljivanje informacija Vrhovnog suda FBiH na web stranici u okviru Pravosudnog
portala;

Prilikom obavljanja poslova iz stava 2) ovog ¢lana, web urednik saraduje sa sudijama, sudskim
stru¢nim savjetnicima, struénim saradnicima, IKT referentima i drugim uposlenicima
Vrhovnog suda FBiH (u daljnjem tekstu: uposlenici Vrhovnog suda FBiH).

U slucaju sprijeCenosti viSeg stru¢nog saradnika za informisanje i odnose sa
javno$¢u Vrhovnog suda FBiH da obavlja funkciju web urednika iz stava 1) ovog
¢lana, zamjenjuje ga sudski stru¢ni savjetnik iz Odjeljenja za evidenciju sudske
prakse.

Clan 7.
(Web administrator)

Poslove web administratora obavlja visi referent za informacionu-komunikacionu tehnologiju
(IKT) — CMS administrator Vrhovnog suda FBiH.

Web administrator je odgovoran za operativno-tehnicke poslove za web urednidtvo:

a) obavljanje informati¢ko-tehnickih poslova potrebnih za otvaranje web stranice i zatvaranje
postojece web stranice;

b) unos i azuriranje sadrzaja web stranice koje pripremi i odobri web urednistvo;

¢) arhiviranje i uklanjanje sadrzaja web stranice u skladu s odlukama web urednistva;

d) pruzanje tehni¢ke podrike ostalim ¢lanovima web urednistva;

e) prikupljanje statisti¢kih podataka vezanih za koriStenje web stranice, na osnovu kojih daje
prijedloge o daljem razvoju i pobolj$anju sistema web uredni$tvu Vrhovnog suda;

f) osigurava dodjeljivanje sluzbenih adresa elektronske poste uposlenika Vrhovnog suda FBiH
u okviru poddomena pravosudje.ba, te zatvaranje postojecih sluzbenih adresa;

U slucaju sprijeCenosti Viseg referenta za informacionu-komunikacionu tehnologiju (IKT) -
CMS administrator da obavlja poslove iz stava 1) ovog ¢lana, zamjenjuje ga struéni saradnik
za IKT komunikacije Vrhovnog suda FBiH.



Clan 8.
(Priprema i objava odluka)

Poslove pripreme i unosa podataka i objave sudskih odluka na web stranici Vrhovnog suda
Federacije pod kategorijom ,,Sudska praksa®™, i na Portalu sudske prakse u Bosni i Hercegovini,
obavljaju sudski struéni savjetnici u Odjeljenju za evidenciju sudske prakse Vrhovnog suda F
BiH, u skladu sa Poslovnikom o radu Odjeljenja za evidenciju sudske prakse.

I11 - STANDARDI WEB SADRZAJA

Clan 9.
(Opsti standardi)

Web urednidtvo osigurava da svi sadrzaji koji se objavljuju na web stranici budu zvani¢ni i
relevantni.

Clan 10.
(Struktura web sadrzaja)

Na web stranici Vrhovnog suda FBiH objavljuje se web sadrzaj utvrden u prilogu 1. Pravilnika
o odrzavanju web stranica pravosudnih institucija u okviru Pravosudnog portala broj: 09-
503931/2010 od 9.12.2010.godine koji se odnosi na web stranice svih redovnih sudova u Bosni
i Hercegovini.

Sadrzaj iz stava 1) ovog ¢lana u odnosu na Vrhovni sud FBiH €ine dvije vrste informacija:

a) sistemske i servisne prirode (u daljem tekstu: osnovne informacije);

b) informacije o redovnim aktivnostima obavjestavajuceg karaktera (u daljem tekstu: aktuelne
informacije).

Posebnu vrstu informacija na web stranici Vrhovnog suda F BiH predstavljaju sudske odluke
i pravna shvatanja (sudska praksa Vrhovnog suda).

Clan 11.
(Osnovne informacije)

Osnovne informacije se kontinuirano nalaze objavljene na web stranici, a u odnosu na Vrhovni
sud FBiH obuhvataju podatke o:

a) organizaciji suda;

b) nadleZznostima suda;

¢) godidnji i periodi¢ni izvjestaji o rezultatima rada suda

d) sudskoj praksi Vrhovnog suda FBiH

e) struénim radovima sudija

f) istorijat suda;

) uposlenicima;

h) aktima;

i) pitanjima korisnika;

j) publikacijama koje je Vrhovni sud FBiH objavio ili koje distribuira u okviru svog djelovanja
k) pristupu informacijama;

1) odnosima s medijima;



m) galeriji slika

n) kontaktima

0) pravnim propisima iz djelokruga rada Vrhovnog suda FBiH ili linkove na web stranicu
zvani¢nih zakonskih akata

p) obrascima koje je Vrhovni sud FBiH objavio

q) objavljenim tenderima

r) ostale informacije vezane za rad suda i mogu biti korisne za posjetioce web stranice

Clan 12.
(Aktuelne informacije)

Aktuelne informacije sadrze podatke o redovnim aktivnostima Vrhovnog suda FBiH, kao 3to
su podaci o:

a) zakazanim sjednicama vijeca (raspored sudenja);

b) odlukama po Zalbama (presudama i rjeSenjima);

¢) odlukama po revizijama ili zahtjevima za vanredno preispitivanje sudskih odluka;

d) odrzanim javnim sjednicama apelacionog vijeca ili odrzanim pretresima;

e) drugim aktivnostima koje se objavljuju u obliku aktuelne vijesti ili saop3tenja za javnost.
Aktuelne informacije imaju standardizovanu strukturu koju ¢ine elementi koji omogucavaju
ispunjavanje svrhe objavljivanja, a istovremeno obezbjeduju zastitu li¢nih podataka osoba
obuhvacenih informacijom i interesa postupka iz kojeg proizilazi informacija.

Ostale informacije koje podlijezu javnom objavljivanju, obraduju se u odgovaraju¢em obliku,
u skladu sa smjernicama za kreiranje web sadrzaja prema Pravilniku o odrzavanju web stranica
u okviru Pravosudnog portala broj: 09-50-3931-2/2010 od 24.11.2010. godine i Smjernicama
VSTV BiH za objavljivanje tuzilackih i sudskih odluka, akata i informacija o predmetima.

Clan 13.
(Struktura informacija o presudama)

Informacije o odlukama za koje je posebno izraZzeno interesovanje javnosti, objavljuju se u
obliku saopStenja za javnost.

Saopstenje iz stava 1) ovog ¢lana sadrZi:

a) naziv: .,saopstenje o izreenoj presudi”;

b) datum presude;

c) broj presude;

d) inicijale u¢esnika u postupku;

e) pravnu kvalifikaciju djela s navodenjem odredbi zakona.

f) izreku presude protiv koje je podnesen pravni lijek Vrhovnom sudu FBiH

IV — OBJAVLJIVANJE ODLUKA I PRAVNIH SHVATANJA NA WEB STRANICI

Clan 14.
(Odluke koje se objavljuju)

Na web stranici Vrhovnog suda F BiH objavljuju se sudske odluke u skladu sa odredbama
Zakona o zastiti li¢nih podataka i principima definisanim u Smjernicama za objavljivanje
sudskih i tuzilackih odluka, akata i informacija o predmetima.



Na web stranici suda, pod kategorijom ,.Sudska praksa™ se objavljuju one odluke za koje
predsjednik suda ili predsjednik sudskog odjeljenja procijeni da bi trebale biti objavljene, po
slijede¢im kriterijima:

a) odluke od javnog interesa

b) odluke od zna¢aja za sudsku praksu

¢) odluke u kojima postoji zakonska obaveza objavljivanja

d) odluke za koje je iskazano interesovanje profesionalne, akademske zajednice, medija i
javnosti

e) druge odluke koje po ocjeni suda imaju prioritet u objavljivanju

Odluke od javnog interesa utvrdivace se primjenom nekog od sljedecih kriterija:

1. TeZina krivi¢nog djela (npr. Ratni zlo€ini i druga krivi¢na djela koja ne zastarjevaju,
organizirani kriminal, privredni kriminal, korupcija, krivi¢na djela za koja se moZe izreci
kazna zatvora u trajanju od 10 godina ili kazna dugotrajnog zatvora),

2. Karakter i karakteristike u¢enika u postupku (npr. javni sluzbenici, imenovani ili izabrani
duZnosnici u izvrinoj, zakonodavnoj ili sudskoj vlasti...);

3. Ostali opravdani interesi javnosti (npr. opasnost za drustvo, pojavni oblik kriminaliteta i sl.)

4. Odluke u drugim krivi¢nim, parni¢nim i upravnim predmetima koji su predvideni
Smjernicama za objavljivanje sudskih i tuzilackih odluka, akata i informacija o predmetima
VSTV, kao predmeti od javnog interesa.

Pod odlukama ,,od zna¢aja za sudsku praksu“ smatraju se odluke koje prema ocjeni suda
mogu biti od interesa za struénu zajednicu, odnosno za pra¢enje razvoja sudske prakse u okviru
njegove nadleZnosti u kriviénim, upravnim i gradanskim stvarima, a posebno: odluke u kojima
je sud prvi put zauzeo stav (primjena novih zakona, novi instituti, odluke u pilot predmetima,
odluke o spornom pravnom pitanju...); odluke u kojima je promijenjen ranije zauzeti stav istog
suda, ukljuujuéi i odluke u kojima je sud promijenio shvatanje zbog odluke Evropskog suda
za ljudska prava ili Ustavnog suda BiH; odluke koje se odnose na nove pravne lijekove; odluke
u kojima je sud direktno primijenio Evropsku konvenciju za za3titu ljudskih prava i osnovnih
sloboda ili koristio praksu Evropskog suda za ljudska prava ili drugog medunarodnog
tribunala; odluke u kojima je sud primijenio medunarodni ugovor; odluke u kojima se sud
pozvao na stav panela za ujednatavanje sudske prakse.

Na web stranici suda, pod kategorijom .,Pravna shvatanja“, se objavljuju pravna shvatanja
(sentence) od znacaja za pravnu praksu, koja su usvojena na sjednicama sudskih odjeljenja.

Clan 15.
(Nacin objave)

Prilikom objave sudskih odluka na web stranici, oznagit ¢e se slijedeci podaci:

a) Krivi¢ni predmeti — naziv krivi¢nog djela, broj predmeta i kratki opis pravnog instituta

b) Gradanski, privredni i upravni predmeti — pravna oblast, vrsta i predmet spora, broj
predmeta i kratki opis pravnog instituta



Predsjednici sudskih odjeljenja ¢e odluke koje su odredene za objavu na web stranici
elektronskom poStom ili na drugi adekvatan nacin dostaviti Odjeljenju za evidenciju sudske
prakse, radi anonimizacije i objave.

Anonimizaciju sudskih odluka obavljaju sudski asistenti-daktilografi, odnosno sudski struéni
savjetnici.

Anonimizaciju ostalih informacija vri neposredno urednik web sadrzaja.

Objavljivanje sudskih odluka na web stranici obavlja web administrator (IKT sluzbenik), a na
Portalu sudske prakse u BiH sudski struéni savjetnici u Odjeljenju za evidenciju sudske prakse.

V -ANONIMIZACIJA WEB SADRZAJA

Clan 16.
(Podaci koji se anonimiziraju)

Anonimiziraju se podaci o fizitkom licu koje u postupku u€estvuje kao:

a) Stranka i drugi uCesnik u postupku

b) Punomoénik stranke koji se pojavljuje u postupku kao osoba ovladtena za zastupanje
stranke ili pravnog lica ili kao advokatski/notarski saradnik ili pripravnik

¢) Zakonski zastupnik stranke

d) Sluzbena osoba zaposlena u drzavnom organu, ustanovi, udruZenju, pravnom licu (socijalni
radnik, psiholog, pedagog, defektolog, doktor, osim podataka o uZzoj specijalnosti) itd.

Podaci koji se anonimiziraju su:

a) Ime i prezime i nadimak fizickog lica

b) Datum i mjesto rodenja

¢) Adresa prebivalista/boravista

d) Jedinstveni mati¢ni broj — JMB

e) Broj li¢ne karte, paso3a, vozacke dozvole, broj police osiguranja, broj bankovnog rafuna,
broj registarske oznake vozila i broj 3asije te brojevi ostalih li¢nih dokumenata

f) Brojevi dokaza u predmetima ratnih zlo¢ina (ERN broj) i brojevi vojne poste (VP)

g) Broj telefona

h) E-mail adresa, URL/web-adresa

i) Oznake katastarskih op¢ina

j) Drugi podaci koji mogu sa sigurno$¢u dovesti do identifikacije fizickog lica ili sluzbenog
lica ¢iji je identitet zaSticen posebnim propisima (npr. Zdravstveno stanje, fizicke
karakteristike i sl.)

Od podataka o pravnom licu anonimiziraju se identifikacioni broj (ID) i PDV broj, kao i
povjerljivi podaci koji mogu ugroziti njihov komercijalni interes (poslovne knjige, tovarni list,
brojevi raduna i sl.)

Clan 17.
(Nacin anonimizacije)

Ime i prezime se zamjenjuju inicijalima — po€etnim velikim $tampanim slovima s tatkom (npr.
Mujo Muji¢ zamijeniti sa: M.M.)



U slucaju kad vise osoba u istoj odluci ima iste inicijale:

a) kod prve osobe: rije¢ koja oznatava ime zamjenjuje se inicijalom s tatkom, a rije¢ koja
oznatava prezime zamjenjuje se inicijalom s tatkom i dodanim rednim brojem 1 — bez tacke.
b) kod ostalih osoba rije¢ koja oznatava ime zamjenjuje se inicijalom s tatkom, a rije¢ koja
oznaCava prezime zamjenjuje se inicijalom s tatkom i dodanim sljede¢im rednim brojem — bez
tacke (npr. Mujo Muji¢ i Mara Mari¢ zamijeniti sa: M.M.1 i M.M.2)

U slu¢aju da je na osnovu inicijala i drugih podataka iz odluke lako utvrditi o kojoj osobi se
radi, mogu se koristiti drugi inicijali koji se ne mogu dovesti u vezu s imenom koje se
anonimizira. (n.pr. X.Y.)

Ime i prezime maloljetne osobe koja u postupku ugestvuje u bilo kojem svojstvu zamijenit ¢e
se oznakom Mldb.1.

U slu¢aju kada u postupku ucestvuje vide maloljetnih osoba, ime i prezime svake sljedece
maloljetne osobe zamjenjuje se oznakom Mldb uz dodavanje sljedeceg rednog broja (npr.
Mldb.2, Mldb.3 itd.).

Naziv grada ili mjesta zamijeniti inicijalom — poCetnim velikim 3tampanim slovom kojem se
dodaje tacka.

Ostali dio adrese, kao 3to su ulica i kuéni broj, ispusta se i zamjenjuje s tri uzastopne poredane
tacke.

Ako se naziv grada ili mjesta sastoji od dvije rije¢i, obje rije¢i u nazivu se zamjenjuju
inicijalima s tatkom.

U slu¢aju vide istih inicijala grada ili mjesta u istoj odluci — svakom narednom nazivu grada
ili mjesta istog inicijala pridruziti redni broj poevsi od 1 pa nadalje (npr. Banja Luka, Mirka
Mirkovi¢a 25 zamijeniti sa: B.L. ..., Biha¢ i Bijeljina zamijeniti sa: B. i B.1)

Naziv u e-mail adresama i URL/web-adresama zamjenjuje se s tri poredane tatke (npr. e-
mail:..., web-adresa: www.ksudsa.net zamijeniti sa: www...)

Kad je u tekstu naveden jedinstveni mati¢ni, identifikacioni ili PDV broj, ispustit ¢e se iz teksta
brojke a ostaviti oznake JMB, ID, PDV i zatim dodati tri uzastopne poredane tatke (npr. ]JMB
2110456415021 — ispustiti broj i zamijeniti sa: JMB ...)

Rijeci ispred broja koje opisuju vrstu dokumenta kao $to je li¢na karta, pasos, vozacka dozvola,
polisa osiguranja, broj registarske oznake vozila, bankovnog rafuna i ostalih li¢nih
dokumenata ostaviti, a brojeve navedenih dokumenata ili datuma ispustiti i zamijeniti s tri
uzastopne poredane tacke (npr. dio teksta koji glasi: broj li¢ne karte 123456 zamijeniti sa: broj
licne karte ..., dio teksta koji glasi: registarska oznaka broj 123-A-456 zamijeniti sa: registarska
oznaka broj..., dio teksta koji glasi: datum rodenja / roden 1. 1. 1977. / 1. januara 1977.
zamijeniti sa: datum rodenja ... / roden ..., dio teksta koji glasi: broj bankovnog ratuna
119276474859 kod Raiffeisen banke d.d. zamijeniti sa: broj bankovnog ratuna ... kod
Raiffeisen banke d.d.



Clan 18.
(podaci koji se ne anonimiziraju)

Ne anonimiziraju se podaci o:

a) sudovima;

b) sudijama/¢lanovima sudskog vije¢a koji donose odluku u vije¢u, sudijama porotnicima i
zapisni¢arima;

¢) advokatima (advokatsko drudtvo) kao punomoénicima stranke;

d) notarima u postupanju u skladu s notarskim ovlastenjima;

e) sudskim vjestacima;

f) sudskim tumagima i prevodiocima;

g) pravobraniocima i zamjenicima pravobranilaca;

h) ostalim pravosudnim organima i njihovim predstavnicima (drZavno, republi¢ko i federalno
tuziladtvo, okruzna i kantonalna tuzilastva, glavni tuZzioci i zamjenici glavnog tuZioca,
pravobranilastva itd.);

i) upravnim organima — policijska uprava;

J) drzavnim organima i njihovim predstavnicima (zakonodavni, izvr$ni — ministarstvo, zavod,
uprava i dr.);

k) gradskoj i lokalnoj upravi i njihovim predstavnicima (kanton, grad, opéina i sl.);

1) javnim preduzeéima i njihovim predstavnicima (gradsko, opéinsko, kantonalno i drzavno);

m)pravnim licima (registrovanim kao d.d., d.o.o., k.d., a.d. i sl.) izuzev podataka iz ¢lana 2.
stav 2. ovog Uputstva ;

n) javnim ustanovama i njihovim predstavnicima (univerzitet, fakultet, 3kola, pred3kolska
ustanova, bolnica, klinika, pozoriste, muzej, institut i dr.);

0) medunarodnim organizacijama;

p) nevladinim organizacijama;

q) sindikatima;

r) nazivi zakona, pravilnika, statuta, kolektivnih ugovora i drugih opstih akata;

s) nazivima predmeta koji sadrze li¢ne podatke optuzenog/osudenog (npr. u predmetu ..Suljié
i drugi”);

t) podaci iz zemlji$nih knjiga i katastra (brojevi zk. ulozaka, zk. Gestica, posjedovnih listova,
katastarskih Cestica i sl.) osim podatka iz ¢lana 3. stav (1) tacka i);

u) posebna kategorija li¢nih podataka ako ¢ine obiljeZja bica krivi¢nog djela.

Clan 19.
(Izuzetak od anonimizacije)

Izuzetno od ¢lana 15. Poslovnika, anonimizacija se ne provodi kada narocite okolnosti ukazuju
da je u javnom interesu objaviti podatke o identitetu nosioca podataka i to: ime, prezime,
nadimak, godinu i mjesto rodenja osumnji¢enog, optuzenog, osudenog i oslobodenog u
kriviénom postupku, odnosno ime i prezime stranaka u gradanskom i upravnom postupku, i to
samo ako objava tih podataka nije protivna zakonu.

O postojanju okolnosti iz stava 1) ovog ¢lana odlu¢uju predsjednik suda.
U slucaju iz stava 1) ovog ¢lana, web uredni3vo vodi ratuna da se ne objavljuju li¢ni podaci

koji nisu potrebni za ispunjavanje svrhe obrade i da se zaStite i posebne kategorije li¢nih
podataka kao rasno porijeklo, nacionalno ili etni¢ko porijeklo, religijsko uvjerenje,

zdravstveno stanje, seksualni Zivot i dr., osim u slu¢aju kada ti podaci ¢ine bice krivi¢nog djela
ili su neophodni za razumijevanje objavljenog sadrzaja.

Li¢ni podaci iz stava 1. ovog ¢lana ¢e se anonimizirati kada se ispuni svrha objave.

Na sve ostale dokumente suda koji se po zakonu objavljuju na oglasnoj tabli suda, u sluzbenim
glasilima ili u dnevnim novinama, ne primjenjuju se odredbe ovog pravilnika i ti dokumenti
se mogu neanonimizirani objaviti na web stranici suda po odobrenju predsjednika suda,
predsjednika odjeljenja ili predsjednika vijeca.

Clan 20.
(Posebna pravila za krivi¢ne predmete)

U cilju zastite li¢nog ili intimnog Zivota optuZenog ili odtecenog, tuzitelja ili tuzenog, ili zastite
interesa maloljetnika ili svjedoka, sud ¢e po sluzbenoj duZznosti ili po prijedlogu stranaka ili
branioca odlu¢iti da se u sudskoj odluci objavljenoj na web stranici ne objavljuju li¢ni podaci
optuzenog, tuzioca, tuzenog, odte¢enog ili svjedoka, ni u sudskim odlukama koje su donesene
u predmetima od javnog interesa.

U kriviénim predmetima koji se ti¢u maloljetnih pocinilaca krivi¢nih djela, maloljetnih
odtecenih, zadtiCenih svjedoka, Zrtava seksualnih delikata, ne primjenjuju se odredbe ovog
Pravilnika, nego odgovarajuée odredbe Zakona o krivitnom postupku i Zakona o zastiti i
postupanju sa djecom i maloljetnicima u kriviénom postupku i Zakona o zatiti svjedoka u
krivitnom postupku. Li¢ni podaci djeteta i svake osobe mlada od 18 godina, ne mogu se
objaviti i moraju biti zastiCeni tokom cijelog postupka i bez obzira na status te osobe u
konkretnom postupku.

Uz sve informacije i odluke koje se objavljuju do pravosnaznosti sudske odluke potrebno je
objaviti i napomenu o nadelu presumpcije nevinosti: ,,Potvrdivanje optuznice ili dono3enje
nepravosnazne odluke protiv odredene osobe ne znaci da je ta osoba zaista i odgovorna za
po¢injenje krivi¢nog djela. Prema principu presumpcije nevinosti, svako se smatra nevinim za
krivi¢no djelo, dok se pravosnaznom presudom ne utvrdi njegova krivica.”

Informacije o odlukama suda o prijedlogu za odredivanje ili produZenje pritvora ili mjera
zabrane, objavljuju se u formi anonimiziranog saop3tenja (inicijali osumnji¢enog, optuzenog,
naziv krivi¢nog djela koje se stavlja na teret i osnov za odredivanje/produZenje).

Clan 21.
(Vremensko ograni¢enje objave)

Sudske odluke za koje je odredeno da se objave na web stranici, u cilju informisanja javnosti,
objavljuju se pod kategorijom ,,Nove odluke* u trajanju od 30 dana, a nakon toga se objavljuju
pod kategorijom ,.Sudska praksa®, bez vremenskog ogranienja, uz istovremeno brisanje iz
kategorije ,,Nove odluke®, sa ciljem omogucavanja lakSeg pristupa Sire javnosti svim
odlukama od znacaja za razvoj sudske prakse.

Clan 22.
(Pravo osobe ¢iji se li¢ni podaci objavljuju)

Osoba ¢iji se li¢ni podaci objavljuju ima pravo da od suda, u razumnom vremenskom roku,
zatraZi izmjene, brisanje ili dopunu netaénih ili nepotrebnih podataka koji se na nju odnose.

O osnovanosti ovakvog zahtjeva odlucuje predsjednik suda.

VI - OBAVJESTAVANJE, ODOBRAVANJE I OBJAVLJIVANJE

Clan 23.
(DuZnosti uposlenika suda)

Uposlenici Vrhovnog suda FBiH duZzni su bez odlaganja, obavijestiti urednika/Odjeljenje za
evidenciju sudske prakse o informaciji koju imaju pod kontrolom, a koju treba objaviti na web
stranici.

Duznost iz stava 1) ovog ¢&lana postoji na strani osoblja sudske pisarnice (Sefa pisarnice,
upisniara, daktilografa) u odnosu na pravosnazne presude, rjeSenja o otvaranju pretresa i
druge relevantne odluke suda, faze postupka, uloZene pravne lijekove protiv odluka
nizestepenih sudova.

Duznost iz stava 1) ovog &lana na strani sudija postoji u odnosu na informacije sa
a) danom izricanja odluke suda
b) po saznanju da postoji interes javnosti za objavljivanje informacije

Urednik, odnosno Odjeljenje za evidenciju sudske prakse ¢e zahtijevati od uposlenika
Vrhovnog suda FBiH dostavljanje informacije radi objavljivanja, ukoliko duznost iz stava 1)
ovog ¢lana nije izvriena, odmah po saznanju za informaciju.

Informacije se dostavljaju u pisanoj i/ili elektronskoj formi.

Clan 24.
(Objavljivanje)

Javno objavljivanje informacije na web stranici zavisi od vrste informacije.
Informacija o sudskim odlukama moze biti objavljena u momentu otpremanja odluke iz suda.

Clan 25.
(Nalog za objavljivanje)

Glavni urednik ili predsjednik sudskog odjeljenja moZe naloziti objavljivanje informacije
ukoliko:

a) je urednik propustio duznost iz ¢lana 23. stav 4) Poslovnika
b) ocijeni da bi odredenu informaciju, bilo korisno javno objaviti

Clan 26.
(Prijedlog za objavljivanje)

Prijedlog za objavljivanje uredniku mogu dati:

a) uposlenici Vrhovnog suda FBiH (predsjednici odjeljenja, sudije i drugi uposlenici);
b) administrator;
¢) korisnici stranice.

O prijedlogu iz stava 1) ovog ¢lana, odlu€uje glavni urednik samostalno ili uz konsultacije s
ostalim ¢lanovima web urednistva.
Clan 27.
(Obaveza odobravanja)

Informacije prije objavljivanja moraju biti odobrene u skladu sa ovim poslovnikom.
Odobravanje vr$i glavni urednik.

Clan 28.
(Izuzetak od odobravanja)

Izuzetno od ¢lana 27. Poslovnika, odobravanju ne podlijezu:

a) saopstenja o odrzanim javnim sjednicama apelacionog vijeca;

b) poslovi azuriranja, uklanjanja i arhiviranja;

¢) drugi poslovi koji imaju odredene nosioce, rokove i na¢in izvr3avanja (sudska praksa).

Clan 29.
(Nacin odobravanja)

Odobravanje se vr3i jednim od redovnih na¢ina interne poslovne komunikacije zavisno od
oblika u kojem je informacija sa¢injena i svrhe u koju je informacija kreirana.

Odobravanje se moze vrsiti na nacin:

a) pisane komunikacije (potpisivanjem informacije);

b) elektronske komunikacije (putem e-maila);

VII - DOSTAVLJANJE WEB SADRZAJA ZA OBJAVU

Clan 30.
(Dostavljanje web sadrZaja za objavu)

Urednik web sadrzaja/Odjeljenje za evidenciju sudske prakse dostavlja odobrene informacije
za objavu putem elektronske komunikacije, slanjem administratoru elektronske poruke
sadrZaja: ,.,objaviti na web stranici !", u prilogu kojeg je informacija i pripadajuci prilozi.

Ukoliko dostavljanje nije moguée izvrsiti primjenom elektronske komunikacije, informacija
odnosno pripadajudi prilozi dostavljaju se neposrednim uru¢enjem administratoru medija.

Ukoliko je dostavljanje izvrieno u skladu sa stavom 2) ovog ¢&lana, dostavljal ée to
konstatovati na informaciji koja ostaje u spisu.

Clan 31.
(Provjera formata informacije i konverzija)

Po prijemu informacije administrator provjerava podobnost formata informacije za
objavljivanje na web stranici.

Ukoliko informacija nije u formatu podobnom za objavljivanje, administrator vrii konverziju
informacije u format podoban za objavljivanje

Prilikom konverzije administrator vodi ratuna da ne povrijedi sadrzaj, smisao i ostala bitna
svojstva informacije.

Administrator se stara o pohranjivanju, evidentiranju i ¢uvanju izvornosti informacije u
dostavljenom formatu.

Clan 32.
(Duznost objavljivanja)

Administrator objavljivanje vrsi bez odlaganja.
VIII - SAZIVANJE SASTANAKA WEB UREDNISTVA

Clan 33.
(Nadin sazivanja sastanaka)

Web urednistvo suda odrzava sastanke web urednistva.

Sastanak web urednistva suda saziva i njime predsjedava glavni urednik.
Svaki ¢lan web uredniStva moZe inicirati odrzavanje sastanka.

Sazivanje sastanka web urednistva suda vrsi se pismenim putem ili usmeno.

Sastanak web urednistva suda odrzava se kada se ukaZe potreba za istim.

IX - ODGOVORNOST I NADZOR

Clan 34.
(DuZnost postupanja)

Clanovi web urednistva i drugi uposlenici suda duzni su postupati u skladu s odredbama

poslovnika kad obavljaju poslove za web urednistvo ili druge poslove na koje se primjenjuje
poslovnik.

Clan 35.
(Nadzor nad primjenom Poslovnika)

Za vrienje nadzora nad primjenom poslovnika odgovoran je sekretar Vrhovnog suda FBiH, a
u odsustvu sekretara rukovodilac Sektora sudske uprave.

14



Osobe iz stava 1. ovog ¢lana, o primjeni poslovnika redovno obavjestavaju predsjednika
Vrhovnog suda FBiH.

X - PRELAZNE I ZAVRSNE ODREDBE

Clan 36.
(Stupanje na snagu)

Ovaj poslovnik stupa na snagu osmog dana od dana objavljivanja na oglasnoj plo¢i Suda.
Stupanjem na snagu ovog poslovnika, prestaje da vaZi Poslovnik o radu web uredniitva
Vrhovnog suda Federacije BiH broj 070-0-Su-16-001399 od 15.12.2016. godine.

Broj: 070-0-Su-24-000548
Sarajevo, 02.07.2024. godine

J . Vesna quki?/ﬂéosowé

